
Ба шурои диссертатсионии 6В.КОА-021-И 
назди Донишгоҳи миллии Тоҷикистон 

(734025, ш. Душанбе, хиёбони Рӯдакӣ, 17)

ТАҚРИЗ
ба автореферати диссертатсияи Алҷуанӣ Султон Абдукарим дар мавзуи 

«Вижагиҳои забонии матнҳои сиёсии тарҷумашуда аз забони форсй ба 

забони арабӣ (бар асоси расонаҳои 1талг ('<«'), ВВС Регмап 

(сг- барои дарёфти дараҷаи илмии доктори фалсафа РБ.В доктор 

аз рӯйи ихтисоси 60020900 - Шарқшиносӣ (60020901-Забони форсӣ)
Тарҷума яке аз қадимтарин фаъолияти эҷодӣ-ҳунарии инсонӣ 

мебошад, ки ҳанӯз дар асрҳои дури таърих соҳибқаламон ба он 
таваҷҷуҳи хосса зоҳир намуда, онро дар баробари муҳимтарин шохаҳои 
фарҳанги адабӣ мешумориданд.

Доираи фаъолияте, ки мафҳуми тарҷумаро дар бар мегирад, хеле 

васеъ мебошад. Зиндагии ҳозираи инсониятро бидуни тарҷума 
наметавон тасаввур кард. Маҳз ба воситаи тарҷума бо асарҳои адабиёти 
бадеии халқҳои гуногуни ҷаҳон ошно мешавем, аз кашфиёту ихтирооти 
донишмандони олам бохабар мегардем, китобҳои илмӣ ва илмию 

оммавиро доир ба ҳама соҳаи дониш, ки аз забонҳои дигар тарҷума 
мешаванд, мавриди мутолиа қарор медиҳем. Ҳуҷҷатҳои дипломатӣ, 
мадорики тиҷоратӣ, баромадҳои арбобони давлатию сиёсӣ, мақолаҳо аз 
рӯзномаю маҷаллаҳои гуногуни даврӣ ва ғайра аз як забон ба забони 
дигар баргардонда мешаванд. Такя ба ин метавон гуфт, ки тарҷума 
барои ҳаёти башарият дорои аҳаммияти фавқулодае аст, ки бе он рутттди 
соҳаҳои зиндагӣ ниҳоят мушкил мебошад.

Тули чанд даҳсолаи охир бар асари инкишофи босуръати 

технологияи сиёсӣ, нақши рӯзафзуни воситаҳои ахбори умум ва 

густариши фаъолиятҳои сиёсӣ, таваҷҷуҳи муҳақкиқон ба мавзуи таҳқиқи 

.матнҳои сиёсӣ бештар мегардад. Дар забоншиносии тоҷик низ то ба 

имрӯз ба таври алоҳида дар атрофи вижагиҳои матни сиёсӣ, гуфтмони 

сиёсӣ, пажуҳиши қобили мулоҳизае сурат нагирифтааст.

Ба ин муносибат, интихоб ва таҳлилу баррасии мавзуи «Вижагиҳои 

забонии матнҳои сиёсии тарҷумашуда аз забони форсӣ ба забони арабӣ» 

аз ҷониби диссертант Алҷуанӣ Султон Абдукарим як ташаббуси 

саривақтӣ ва таҳқиқи арзишманд мебошад.
Автореферати мавриди назар аз муқаддима, тавсифи умумии 

таҳқиқот, 3 боб, хулоса, тавсияҳо барои истифодаи амалии натиҷаҳо ва 
феҳристи интишороти муаллиф таркиб ёфтааст.

Дар муқаддима роҷеъ ба мубрамият ва дараҷаи мавзуи таҳқиқ, 

робитаи таҳқиқ бо барномаҳо ва мавзуъҳои илмӣ, мақсад ва вазифаҳои 

таҳқиқ, объект ва предмети таҳқиқ, асосҳои назариявӣ ва методологии 

таҳқиқ, сарчашмаи таҳқиқ, навгонии илмии таҳқиқ, аҳаммияти назарӣ ва 

амалии таҳқиқ, усулҳои таҳқиқ, асосҳои назариявӣ ва методологии 
таҳқиқ, саҳми шахсии муҳаққиқ, тасвиби амалии натиҷаҳои таҳқиқ, 

нашри таълифоти илмӣ ва ҳаҷму сохтори диссертатсия дар қолаби хело 

намунавӣ пурра инъикос гардидааст.

Диссертант дар боби аввал таҳти унвони «Асосҳои назарии 

тарҷума» дар атрофи ҷойгоҳи тарҷума дар миёни пажуҳишҳои 

забоншиносӣ ибрози андеша намуда, хотирнишон месозад, ки дар кори 

тарҷума нақши асосиро забонҳо мебозанд ва дар тарҷумашиносӣ 

ҷойгоҳи аслиро ҷанбаи забонии назарияи тарҷума ишғол мекунад. 

Ҳамзамон, диссертант ба баъзе андешаҳо ба биниши муҳаққиқон дар 

атрофи тарҷума ишорат кардааст.

Диссертант дар боби дувум «Мафҳуми матни сиёсй ва вижагиҳои 

он» ҷузъиёт ва хусусиятҳои асосии матни сиёсӣ в сл, НсНҳШИ ОН Х±ИСНИ ДИГсГр 

анвои матнҳоро мавриди шарҳу тавзеҳ қарор додааст. Диссертант бар ин 

назар аст, замоне ки матн мавзуи баҳс қарор мегирад, зарур аст, аз 

падидаи дигари нисбатан нави забоншиносӣ «гуфтмон» зикри ном кард. 

Гуфтмон яке аз мафҳумҳои буғранҷу печидаи забошиносии муосир аст, 

2



ки аслан бо номи сйзсигзиз дар фарҳангҳои англисӣ ва фаронсавӣ 

густаришу маъруфият пайдо намудааст. Дар забоншиносии фаронсавӣ 

ин истилоҳ маънирасони фаъолияти каломӣ, матн, қарина, суханронӣ ва 

пайванди муштараки он ба ҳолатҳои иртиботӣ мебошад.

Муҳаққиқ дар боби сеюми диссертатсия бо номи «Таҳлили 

муқоисавии луғавӣ-грамматикии матнҳои тарҷумашуда аз форсӣ ба 

арабй» матнҳои форсӣ бо тарҷумаи арабии онҳоро мавриди муқоиса 

қарор додааст. Тазаккур гардидааст, ки муайян намудани вазоифи 

дурусти наҳвии калимаҳо дар зимни ҷумла ва матни забони асл ва 

интиқоли дурусти онҳо ба матни забони мақсад муҳим мебошад, ки ин 

маҳз бо муқоисаи воҳидҳои синтаксисии матни асл ба матни мақсад ба 

даст меояд.

Дар хулоса натиҷаҳои таҳқиқ, тавсияҳо оид ба истифодаи амалӣ ва 

нашри таълифоти илмӣ дар мавзуи диссертатсия оварда шудааст ва 

метавон натиҷа ба даст овард, ки бо таҳқиқи ҷанбаҳои забонии матнҳои 

тарҷума, хосатан матнҳои сиёсӣ, баъзе вижагиҳои луғавӣ ва услубии 

забони адабии тоҷикӣ, қабатҳои луғавии забони тоҷикӣ дақиқ карда 

мешавад ва дар такмили матни тарҷумаи форсӣ, ки матнҳои сиёсӣ дар он 

нақши хоса доранд, мусоидат мекунанд.

Аз мутолиаи автореферати диссертатсияи Алҷуанӣ С.А. чунин 

хулоса баровардан мумкин аст, ки муҳаққиқ барои пешниҳод намудани 
як кори мукаммали ба талаботи илм ҷавобгӯ муваффақ гаштааст. 
Автореферати диссертатсия мазмуну мундариҷаи корро бозгӯ карда, 

мақолаҳои таълифкардаи диссертант ба мазмуну моҳияти диссертатсия 

созгор аст.
Дар баробари муваффақияти бадастомада дар автореферат баъзе 

камбудиҳо мушоҳида карда шуд, ки ислоҳи онҳо ба манфиати кор 
мебошанд.

1.Дар  саҳ. 10 такроран номи донишманд ва мутарҷими маъруфи 
асри IX Ҳунайн ибни Исҳоқ дар шакли Ҳунин дарҷ гардидааст.

2. Дар фишурда ғалатҳои имлоӣ ва техникӣ ба чашм мерасанд, аз 

ҷумла дар саҳ. 6, 7, 8, 9, 10, 12, 15, 16, 19, 21, ки ислоҳи онҳо барои комил 

гаштани арзиши илмии фишурда муҳим мебошад.

3. Дар саҳ. 22 мақсади диссертант норавшан аст, зеро ҷумлаи “дар 
матни мақсад таъсири...” нотамом аст.

Норасоиҳои мазкур арзиши илмии таҳқиқотро кам намекунанд ва 

метавон гуфт, ки автореферати диссертатсия мазмуну муҳтавои асосии 

рисоларо бозгӯ карда, ба талаботе, ки ба авторефератҳо барои дараҷаи 

илмии доктори РИ.В татбиқ мешаванд, мувофиқат мекунад ва докторант 

Алҷуанӣ Султон Абдукарим барои дарёфти дараҷаи илмии доктори 

фалсафа РИ.В доктор аз рӯйи ихтисоси 6В020900 - Шарқшиносӣ 

(60020901-Забони форсӣ) комилан сазовор мебошад.

Муқарриз:
Номзади илмҳои филологӣ, ассистенти кафедраи 

филологияи Шарки Наздики факултети забонҳои Осиёи 

Донишгоҳи байналмилалии забонҳои хориҷии

Тоҷикистон ба номи Сотим Улуғзода , ' Ҳайбулоев Шамсидин

Аҳлидинович

Нишони: 734019, ш. Душанбе, кучаи Ф. Муҳаммадиев 17/6

Тел: (+99237)2-32-50-00, (+992) 988-50-90-98

Е-таП: сМгЩскШЛ]

Имзои Ҳайбулоев Ш.А.-ро тасдиқ менамоям: 
Сардори раёсати кадрҳо ва корҳои м;

Донишгоҳи байналмилалии забонҳш
Тоҷикистон ба номи Сотим УлуғзсОа КАДРХД

ВА -^бРжЯ уғфсупова Б.г.

«$ » феврали 2023 с.

